
 

 

 

16. maj 2017 

Inatsisartut suleriaasianni § 37, naapertorlugu matumuuna imaattumik Naalakkersuisunut 

apeqquteqarniarpugut: 

Naalakkersuisunut apeqqut: 

Pisortanit ikiorsiisarneq Naalakkersuisut qanoq allannguiffiginissaanut siunnerfeqarpat? 

Pisortanit ikiorsiissutitut tunniunneqartartut piumasaqaatitigut qanoq Naalakkersuisuniit 

sukateriffiginiarneqarpat? 

Atassut-miit isumarput tassaavoq Pisortanit ikiorsiissutinik tunisisarneq arlalitsigut  

putoqartiterpallaarnera tunngavigalugu atornerlunneqartarnera sulisinnaassuseqartunit 

ersarippallaartoq, taamaattumillu tusarusulluinnarparut Naalakkersuisut tassungarpiaq 

atatillugu iluarsaaqqinnissamik pilersaaruteqarpiarnersut.? 

(Inatsisartunut Ilaasortat, Mala Høy Kúko, ATASSUT)  

Tunngavilersuut : 

Nunatsinni pisuussutitut pingaarnerpaaq tassaavoq inuk sulilluartoq, qujanartuuvorlu 

sullarissorpassuarnik innuttaaqateqaratta. Tassami namminiilivinnissap tungaanut 

ingerlavissatsinnik ilusilersuileruttorpugut sulisinnaasullu tamaasa nunatta atorfissaqartippai. 

Inatsisartut pisortanit ikiorsiisarneq pillugu peqqussutaani § 7 naapertorlugu, kommune-t 

najoqqutassatigut tunngaveqartumik tunisisarput ikiorsiissutinik, tassuunakkullu ukiorpaat kingullit 

uggornartuusumik takornartarineqanngilaq taamatut periuseq atuuttoq putoqartitermat 

sulerusunngitsunik taasalikkatsinnik malitseqarnerluttoq. 

Atassut-miit iluarisimaakkatsinnik Naalakkersuisut isumaqatigiissutaanni imatut allaqqasoqarpoq: 

,Inuiaqatigiit aaqqissuussaanerat patajaannerusunngortinniarlugu iluarsaaqqinnerit assigiinngitsut 

ingerlanneqarnissaat partiit naalakkersuisooqatigiilersut isumaqatigiissutigaat. Inuiaqatigiinni 

aaqqissugaanitsinni annertuumik ajornartorsiuteqarpugut, taakkulu isumaginninnikkut 

ikiorsiissuteqartarnermi, akileraartarnermi, ineqarnermi inuussutissarsiornermilu 

iluarsartuusseqqinnertigut aaqqiivigineqarnissaat siunnerfilimmik sulissutigineqassaaq." 

Matumani apeqqutigisatsinniippoq qanoq sukumiisumik Pisortanit ikiorsiisarnerup 

sukateriffiginissaanut Naalakkersuisut pilersaaruteqarnersut.  

Neriulluta apeqquteqaatitta ullut suliffiusut qulit iluanni akissuteqaateqarfigineqarumaartoq. 

